
 تقنیني شننه 

 عنوان د سند   . أ 

 شریکولو کړنلاره«  ډیټااو  د معلوماتو قوې پورې اړوندقضائیه د سره  ادارورسنیو او بهرنیو  »

 سریزه  . ب 
نېټه    ۸په    د میاشتې   کال د نوامبر  ۲۰۲۳لخوا د  اوسني حکومت  حکمې کړنلاره چې د  د شريکولو په اړه د سترې م  معلوماتود    لنډيز:  .1

هغه ډولونه    معلوماتو. دا کړنلاره د  يڅرنګوالی تنظیمو   خپرولود    معلوماتوسکټور کې د    قضایي عدلي او  ، د افغانستان په  شوې صادره  
د  کوي چه    په ګوته   ډولونه ځانګړيیو څو نور    معلوماتوشي او د  کړای  توګه له نورو سره شریک    دلای شي په قانوني ېک چې    بیانوی

په عدلي او قضایي سکټور کې د  دا کړنلاړه یو لړ لارښونې رامنځته کوي ترڅو تضمین کړي چې  .  شوې ده  منع  شریکولو څخه یې
 انسجام او محرمیت خوندي شي.  له حقوقي او امنیتي معیارونو سره سمون خوري ترڅو د عدلي او قضایي بهیرونو مالوماتو شریکول 

نوموړې کړنلاره  تصریح کوي چې چې دا ماده  ماده کې په تفصیل سره بیان شوې دهپه لومړۍ قانوني بنسټ  ېد کړنلار  : حقوقي بنسټ  .2
او په تعقیب تصویب  او مطبوعاتو ریاست لخوا چمتو او د اوسني حکومت د سترې محکمې د عالي شورا لخوا  ، عامه اړیکو  بهرنیود  

 .دهشوې  استولټولو محکمو ته د انفاذ په موخه یې 
.  د عدلي او قضایي سکټور ټولو اړوندو ادارو ته غځېږيد افغانستان اسلامي امارت ټولو د دې کړنلارې د تطبیق ساحه  ساحه: د تطبیق   .3

فعالیت    ېد صلاحیت حوزې لانداوسني حکومت  د  شاملېږي چې  هغه بېلابېل عدلي او قضایي او نورې اړوندې ادارې  په دې کې  
درج شوي حکمونه په  اداره کولو په تګلارو کې د نظم او یووالي د ساتلو په موخه    مالوماتو دد  کړنلاره حکم کوي چې    . نوموړېکوي

 )دویمه ماده(.  کلکه رعایت کړي
په اوسني حکومت کې د سترې  یه قوې، په ځانګړې توګه  یقضا د  او اصلي مسؤولیت    ی د دې کړنلارې د تطبيق لومړن  : ې ادارې ل مسؤو  .4

 محکمې او نورو اړوندو عدلي او قضایي ادارو پر غاړه دی. 
کې د عامو    حکومتولۍ، روڼتیا، حساب ورکونې او په حاکمیتد قانون  (  Open government)حکومت    آزاد  : دلیل اهمیت او  شننې د  .5

د   ده.  برخه  اړينه  د ګډون  درلودل چې  وګړو  کړنلارو  او  مقرراتو  روښانه  تنظیم شریکولو    معلوماتود  داسې  یو  وي،  څرنګوالی  آزاد  د 
او مالوماتو د عامه وګړو لاسرسی په سمه توګه مدیریت  اداره کېږي  ولانه توګه  په مسؤ ډیټا په  تضمینوي چې  دا  دی او  اړخ  حکومت مهم  

د ناسمې پوهېدنې څخه  د خپرولو لپاره دندې، مسؤولیتونه او بهیرونه رامنځته کوي،    معلوماتوو  وندړ قضاییه قوې اد  تدابیر  ډول  دا  کېږي.  
  اړينې دي خورا  ر ساتلو لپاره  دا ډول کړنلارې د عامو وګړو د باو یووالی خوندي ساتي.  په مخنیوي کې مرسته کوي او د حقوقي نظام  

په اړه یې    د خپرولووړاندې کوي او   یو چوکاټ   ،سره شريک شي   وګړودلای شي د عامو  ېک   معلوماتځکه په دې هکله چې څه ډول  
پراخو    .بیانوي  محدودیتونه دغو  بیاکتنې  د  د  برخې  لاندې  به  لپاره  پوهېدلو  اړه  په  اړخو  او  کړنلارې  لاندې  بهیر  شرایطو  اوسنۍ  د 

 .کړيشننه وړاندې  تفصیليد حکمونو، پیاوړتیاوو او د اندېښنې وړ برخو په اړه به ، د دې کړنلارې ځانګړتیاوې بیان کړي

 شننه او  تشریح   . ج 
او  اصطلاحاتو    مهموتعریف شوي نه دي، د لاندې    صریح توگهکه څه هم په دې کړنلاره کې ټول اصطلاحات په    اصطلاحات:   مهم  .1

 لپاره اړین دی.  شننېد تفسیر او تعریفونو په هکله پوهاوی د دې کړنلارې 
د    چې  ریکارډونه  يخپرونې، پاډکاسټونه او نور سمع   يیویراډیوازې غږ په کې وي، لکه  چې  د رسنۍ هغه بڼې    رسنۍ:   سمعي  −

 معلوماتو د خپرولو لپاره کارول کېږي.
ې یحقوقي قضمشخصې  یوې    د حکمونو په ګډوناو د محکمو    و، د شاهدانو د بیانیومدارک د شواهد او    ې: ی دوسد قضیې اړوند   −

 محرم وي. پورې  حل کېدو د قضیې تر  چې معمولاً  ټولګېکارډونو یپورې اړوند د اسنادو او ر
د  خصوصي حریم  د ګټو او  ښکېلو ماشومانو  او    پکښې ښکېل ويماشومان    ېچې  یحقوقي قضهغه    ې: ی قض اړوند    ماشومانو د   −

 ته اړتیا لري. محرمیت ځانګړو خوندیتوبو لپاره د  بخوندیتو 
 یوه حقوقي دعوی پیلوي.  د خپل شکایت لپاره د حقوقي حل لارې د غوښتلو په موخه یو شخص یا بنسټ چې  مدعي:  −
اکو لخوا ټاکل شوي چې  چې د ملي امنیت یا نورو خورا مهمو ګټو ته په پام د حکومت د چارو  معلوماتهغه  : معلومات   خوندي    −

 .افشاء کېږينه به پرته  له اجازې
هغه  په یاده کړنلاره کې درج نورو خوندي طبقو په ګډون  او    ډیټاد روانو څېړنو په هکله د معلوماتو، د شخصي    :معلومات محرم   −

  ی.لا نه شي درلود  یسلاسر ورته  ګړيو  عامحساسیت له کبله د   معلومات چې
مخکې له دې چې قضیه په رسمې توګه درج  پکښې  چې د قانون د انفاذ ادارې  اوونهپړ هغه د څېړنو د بهیر  د جرم د کشف پړاوونه:  −

 په ګوته کوي.  شواهد او مدارک راټولوي او مظنونینکړي او محکمې ته يې وسپاري، 
د شخصي او ، افشاء یا ناوړه ګټه اخیستو پر وړاندې  سيغیر مجاز لاسر د  هغه اقدامات او پالیسیانې چې    خونديتوب: معلوماتو د  −

 کوي. ه نمعلوماتو څخه سات وسحسا
 شوې وي.  پر وړاندې حقوقي قضیه پرانيستلپه محکمه کې یې چې  ادارهیو شخص یا  علیه:   مدعي  −
چې د هیواد دننه  فارمونو په ګډون هغه رسنیزې مجراوې    ټیپلشبکو او آنلاین    د ورځپاڼو، تلویزیوني او راډیویي  : ۍ کورنۍ رسن  −

 فعالیت کوي.
او   اړوند ويپورې  لکه طلاق، د ماشوم حضانت او میراث  موضوعاتو  د کورنۍ    ې چېیهغه حقوقی قض  ې: ی قض   د کورنۍ اړوند  −

 ساتنه وکړي. خصوصي حریم څخه د لو خلکو ترڅو د ښکېته اړتیا لري ری وخت لاډېر محرمیت  ېډ
و  معلوماتد  قضاییه قوې څخه  د راپور ورکولو په موخه  بهر فعالیت کوي او  ه  هیوادله  چې  ې  مجراو   زېرسنیهغه    بهرنۍ رسنۍ:  −

 .غوښتنه کوي
د  معلوماتو  هحق چې عامه ادارې یې لري او د حساس  د لاسرسي اداروته د خلکو او  معلوماتوهغه  آزادي:   ته د لاسرسي   معلوماتو  −

 ساتنې لپاره ځانګړي محدودیتونه پرې وضع شوي وي.
،  د کې مدني او تجارتي شخړې سمبالوي له لارې په ټول هیوا  کمېټیود عدليې وزارت یو ریاست چې د تخصصي    د حقوقو ریاست:  −

 کوي او د جوړجاړۍ خدمات وړاندې کوي.  څارنه ترېکوي، ور مشوري سلا  قانوني

)لکه    ګواښونو( او بهرني  ۍکرار دنې نا)لکه م  ګواښونو  کورني د  موخه یې  هغه اقدامات او پالیسیانې چه    امنیت:   کورنی او بهرنی  −
په توګه    ومعلومات  و محرمد  د یو برخه معلوماتو طبقه بندي    اد ساتنه ده. دا موخې کولای شي چې پر وړاندې د هېو   (ير ېت  بهرني

 توجیه کړي. 
هغې د غړو ولیتونه او حقوق د یاد مسؤ ولیتونه او حقوق لري او سازمان چې قانوني مسؤ لکه شرکت یا  ه اداره،یو  شخص:   حکمي  −

 ولیتونو او حقوقو څخه جلا وي. یا مالکانو د مسؤ 
عامو    ېلار   له  ېد هغ   چې  ېخپرون  ه تلویزیوني او راډیویيبڼ  ۍد رسنيو خپرونې، لکه په ژوند  په ژوندۍ بڼه  وندۍ بڼه خپرونې: په ژ  −

 خپرول کېږي.   معلوماتسمدلاسه  وګړو ته 
نسور پرته عامه ګټو پورې  امداخلې یا س  يحق او د غیر ضرور د فعالیت  په خپلواکه توګه    سازمانونویزو  د رسن  : خپلواکي د رسنیو   −

 . حقموضوعاتو په هکله د راپور ورکولو  واړوند
اخلاق او    او معمولاً  سرغړونه شوې ويپکښې  او اخلاقي معیارونو څخه    وو ارزښتونټولنيز د  هغه جرمونه چې    اخلاقي جرمونه:  −

 ږي.بهیرونو کې محرمیت ته ځانګړې پاملرنه کې نونيجرمونو په قا ډولدا د یا پورې اړوند مسایل پکښې ښکيل وي. و حاشرم 
اقدامات چې د هېواد    ملي ګټې:  − او  ټولیزه توګهد  هغه ملحوظات  په  لپاره  امنیت  او  او    سوکالۍ  د  کولای شي  اړین ګڼل کېږي 

 . کړيتوجیه  محدودیتونهپر افشاء کولو باندي معلوماتو 
سره مخ کړي    خطرو امنیت  ا ، ثبات  واکمني شي ملي    د یو ملت ساتنه چې کولای  طاو خطرو پر وړاند  ګواښونود هغه    ملي امنیت: −

 ول کېږي.ر په توګه کا بنسټ  یولپاره د  د محرم بللو معلوماتود  او معمولاً
 درلودونکی شخص چې د شرکت په څېر د حقوقي بنسټ سره مخالف وي.مسؤولیتونو د قانوني حقوقو او  شخص:   حقیقي  −
طبقه بندي شوي او د دې کړنلارې د اصولو سره سم    ويپه توګه نه    معلوماتو  وچې د محرم  معلومات هغه    غیر محرم معلومات:  −

 شریک کېدلای شي چې غوښتنه یې وکړي. سره  ادارو عامو وګړو یا نورو هغه 
او    پورې اړوند ويژندلو وړ یو شخص  معلومات چې د پېد نومونو، اډرسونو او نورو جزییاتو په ګډون هغه    : معلومات   شخصي  −

 که چیرې افشاء شي، کولای شي چې د قاضیانو یا د هغوی د خپلوانو امنیت خطر سره مخ کړي.
 و ژورنالونه. اولري لکه ورځپاڼې، مجلې خپرونې  يچې چاپې مجراوې  یز هغه رسن رسنۍ:   ي چاپ  −
 . په موخه د اشخاصو حقد غیر مجاز لاسرسي یا افشاء کېدو څخه د خوندي شخصي مالوماتو ساتلو  : خصوصي حریم  −
کړنې او پرېکړې   او امنیت د خوندي کولو په موخه د دولت  هوساینېعامو وګړو د  د  اصول او معیارونه چې  هغه    عامه پالیسي:  −

 لارښودوي. 
لکه د دولت پر وړاندې جرمونه    ،ښ پېښويمصوونیت ته گواهغه جرمونه چې عامه امنیت او    د عامه امنیت پر وړاندې جرمونه:  −

 اقداماتو ته اړتیا ولري. ځانګړيلپاره  د خوندیتوب د محرمیت  امکان لريچې 
شوې وي او امکان لري    ثبتله مخکې    ېچې مخک   خپرونې  ې، هغه رسنیز بر عکسو  په ژوندۍ بڼه د خپرون  شوې خپرونې:  ثبت  −

 شي. او تصویب وکتل  چې د خپرېدو تر مخه

  معلوماتو   ,چې عامه ادارې یې لري او د حساس  حق  Dته د خلکو او بنسټونو د لاسرس   معلوماتوهغه    حق:   لاسرسي د  ته    معلوماتو  −
 ځانګړي محدودیتونه وضع شوي وي. په موخه پرېد ساتنې 

او یا امنیت    ، ماليدای شي چې شخصيېک له کبله ساتنې ته اړتیا لري او    ماهیت د خپل  چې    معلوماتهغه    : معلومات حساس   −
 امکان لري زیان را منځته کړي. پکښې شامل وي چې که چېرې افشاء شي، معلومات پورې اړوند 

ي شوي وي او افشاء کول یې دولت  طبقه بند  د اهمیت له کبلهته  چې د دولت لخوا کورني امنیت    معلومات هغه    د دولت رازونه:  −
 وي. منع شوېګواښونو څخه د مخنیوي لپاره  احتماليته د 

آزاده توګه د قضائیه قوې د فعالیتونو او پرېکړو په اړه د مالوماتو  حساب ورکونې ته د ودې ورکولو په موخه په روښانه او    روڼتیا:  −
 شریکولو اصل دی. 

 .ټولنیزې شبکېمحتویات لري لکه تلویزیون، آنلاین ویډیوګانې او  ي بصر مجراوې چه  یزېهغه رسن بصري رسنۍ:  −
د امنیت او د شاهدانو قضيو کې شهادت ورکوي او د حقوقي چې په  د هغو اشخاصو اړوند مالومات   : معلومات اړوند  د شاهدانو   −

 موخه محرم ساتل کېږي.  پهد خوندیتوب یووالي بهیر د  يقضای
 

 د غوښتنې بهیر: لپاره  د لاسته راوړلو  معلوماتو  د   .2
اړین جزییات  هغه  ټاکل شوې مرجع ته وسپارل شي. دا کړنلاره  لیکلې بڼه  غوښتنه باید په    لپاره  لاسته راوړلو  معلوماتود  غوښتنه:   .أ

 مه ماده(. ۶شي )  مراحل یطپه سمه توګه   غوښتنهتر څو  شيرعایت چې باید په غوښتنلیک کې  يبیانو 
تابع دي. دا غوښتنې باید هرو او تدقیق  ځیرد اضافي غوښتنې   معلوماتو ته د لاسرسيیزو ادارو لخوا کورني رسند   رسنۍ:   کورنۍ  .ب

 مه ماده(. ۷تطابق تضمین شي )اجراآتي معیارونو سره حقوقي او   واړوندله ید شي ترڅو ئتل او تامرو د ټاکل شوې مرجع لخوا وک 
تصویب   څارواکو لخواپوړو    . دا وړ غوښتنې د لوړتابع ديیو جلا پروټوکول  د  غوښتنې  د بهرنیو رسنیزو ادارو لخوا    نړیوالې رسنۍ:  .ج

 مه ماده(.۸خوندې وساتل شي )  معلوماتاو د لا سختو مقرراتو تابع دي ترڅو حساس  کېږي
ه کار  تدقیق او ځير څخ  سخت، د  ښکېل ويپکښې    معلوماتچې محرم یا حساس  برخه کې  د هغه غوښتنو په  :  معلومات محرم  .د

چې  تضمین کړای شي  یووالی  امنیت او  معلوماتو  ته اړتیا لري ترڅو د هغه  چارواکو تصویب  د څو    اخیستل کېږي. دا ډول غوښتنې
 مه ماده(.۹غوښتل شوي وي )

قواعد وضع   دا کړنلاره جلاشوې،  ثبت    ېله مخک  ېه یا مخک ولو سره چې خپرونه په ژوندۍ بڼه دد دې په پام کې نی  تعامل: رسنیو سره  .3
« د هغوي ښکېلتیا  اړتیا»عاجل    هچې په ژوندۍ بڼه خپرونو کې ګډون وکړي مګر دا چې یو   کولایشي  ن  يیه قوې کارکوونکئکوي. د قضا

شویو خپرونو په برخه کې د سخت دریځه بیاکتنې بهيرونه ځای پر ځای شوي تر څو ډاډ تر لاسه شي چې د خپرونو   ثبتتوجیه کړي. د  
 مه ماده(. ۸) معیارونو سره تطابق لري او اجراآتي حقوقي موجودهمخکې له دې چې نشر شي، د  محتویات

. ټولې داخلي اړيکې باید د ټاکل شویو يتشریح کو   پروټوکولونه  ځانګړيد اړيکو لپاره    دننه  یه قوېئکړنلاره د قضادا  اړيکې:    نۍ کور  .4
امنیت او محرمیت تضمین کړای   کښې رعایت شي ترڅو د حساس معلوماتو ه  او ټاکل شوې لارښوونې پ  وساتل شيچېنلونو له لارې  

 مه ماده(. ۹شي )

 هغې خپرول او د    معلومات عامه   .5
ورکولو د    معلوماتوخلکو ته د    عامو  .يکو   لارښوونهپه برخه کې  د خپرولو    معلوماتوکړنلاره د عامه  دا    قواعد:   معلوماتو عامه  د   .أ

 حقوقي د  له دې لارې  ترڅو    شریکول یې مجاز ديچې  هم په دې لارښوونو کې شامل دي  هغه ډولونه  معلوماتو  بهیر او د    تصویب
 مه ماده(. ۱۰معیارونو سره تطابق تضمین شي )

شوي    ټاکل د  په موخه    مستندولواو    تر لاسه کولو  ېاجاز   سمېلپاره بین الاداري غوښتنې باید د  معلوماتو  د    غوښتنې:   الریاستي بین   .ب
میت او امنیت د خوندیتوب په د محر   معلوماتود غوښتل شویو  څخه  غوښتنې  ټاکل شوې مراجع باید د دې  .  پروټوکول تابع وي

 مه ماده(.۱۰)موخه بیا کتنه وکړي 
شریکول يې منع دي.    طبقو نوملړ وړاندې کوي چې  ځانګړو  ۱۹  معلوماتوکړنلاره د  دا    محدودیتونه: په شریکولو باندې    معلوماتو د   .ج

د نشر    نورو داسې تفصیلاتواو  د معلوماتو    تړاود روانو څېړنو په    کړو اوې د محکمو د پرله؛  عبارت دي  ه  محدودیتون  مهم ځينې  
 مه ماده(.۱۰کړي ) مخخطر سره یه قوې امنیت ئچې کولای شي د قضا ممانعت

 اغېزې  . ه 
د څه ډول مالوماتو خپرولو اجازه لري او یا یې منع شوې ده د روښانه لارښوونو په وړاندې  په دې اړه چې    :ه اغيز یه قوې باندی ئپه قضا  .أ

د امنیت او محرمیت دا به د قضایي بهیرونو  د نوموړې کړنلارې تطبیق په پام وړ ډول په قضائیه قوې باندې اغېزه درلودلای شي.  کولو سره  
د ښکېلو اړخونو خصوصي حریم به خوندي کارکوونکو په ګډون  ي او د اتباعو، شاهدانو او قضایي  په خوندي کولو کې مرسته وکړ 

جریان د کنټرولو په برخه کې د قضائیه قوې  څرنګوالي په تنظیمولو سره به دا کړنلاره د حساسو مالوماتو د  . د مالوماتو د شریکولو  وساتي
 د غیر مجاز افشاء کولو خطر راکم کړي او د عدلي او قضایي سیسټم اعتبار به خوندي کړي.  وړتیا لوړه کړي، په احتمالي توګه به 

 له لارېرامنځته کولو  د  بهيرونو    ښانهرو د غوښتلو او خپرولو په برخه کې د    معلوماتود  دا کړنلاره کولای شي چې    :ه په روڼتیا باندې اغېز  .ب
کړنلاره تضمینوي   دا  لارښوونو د وضع کولو له لاري  ځانګړواو بهرني اړيکو لپاره د    داخلينظام کې روڼتیا پیاوړې کړي. د    حقوقيپه  

  ه سخت معیارونه او د ممنوعد کنټرول په موخه  ،  پردې. سربېره  شي  معیارونو سره سم شریک   قانونيپه مسوولانه توګه او    معلوماتچې  
  کار د   دادای شي چې  ېمحدود کړي. ک   معلوماتوړ    ه د لاسرسي خلکو ت  نوملړ همدارنګه کولای شي چې عامو  اوږدد طبقو  معلوماتو  

 شي.  وګڼل مبادلهروڼتیا او امنیت تر منځ 
تحمیل    بارونهاداري    اضافي  ېاورګانونو باند  عدلي  کولای شي پر سازمانونو او  ، کړنلارهوکتل شيپلوه    ملیاتېعکه له    : پایلې   تي عملیا  .ج

  معلوماتوشي چې د  موضوع کولای  . دا  يوضع کو او منظورۍ اوږده بهیرونه  مستندولو  د معلوماتو د غوښتلو په برخه کې د  ځکه    ،کړي
دې، رسنیو سره د تعامل او د بین الاداري غوښتنو  پر سربېره   واقع شي.  خنډپه خپرولو کې ځنډ را منځته کړي او د عملیاتو په مثمریت کې  

یه قوې او نورو اړوندو  ئکړي او له دې امله د ټولې قضا   پڅهاو همکاري    ظورۍ بهیرونه امکان لري چې اړيکېبیاکتنې او منپه برخه کې د  
 اغېز وکړي.  باندې په ټولیزه توګه ثریت مؤ په اورګانونو 

چې  ترلاسه کولو شرط کولای شي  د    څخه د اجازې  چارواکوګڼ شمېر  و د  ا  بهیرونه  اوږده  ۍمنظور د    په خپرولو کې ځنډ:   معلوماتو د   .د
هیڅ  د شریکولو لپاره  معلوماتوکړنلاره د غوښتل شوي دا کړي. پڅ یه قوې کې او هم بهرنیو اورګانونو ته د معلوماتو جریان ئقضاپه هم 

معلوماتو  د    پر وړاندېټونو او عامو وګړو  نسټولنې ب  چې په سم وخت کې رسنیو، د مدنينه ټاکي. دا عوامل کولای شي  ضرب الاجل  
 ي.ځخنډ وګر په لار کې  او زر ځواب ویلو  کبله د روڼتیا ېاو له دز وکړي اغې  پر شتون

غوښتندوی   معلوماتوتحمیل کړي چې د    بارونه  ياضافي ادار   ېارګانونو او هغه سازمانونو باند  قضایيپر    ښایي کړنلاره  دا    : بارونه   اداري  .ه
په  ته  غوښتنو  معلوماتو  ته چې د  کارکوونکو    کولای شي هغهشرط  رعایت د  پروټوکولونو    ځانګړو  او د  په مفصله توګه د مستندولووي.  

او له دې امله  راوګرځويدا کار کولای شي چې سرچينې د نورو اساسي کارونو څخه  کړي. هزیات د کار کچه  ، رسیدګۍ کې ښکېل دي
 .من کړيمثمریت او ګټورتیا اغېز  ټولیزه توګهپه 

 نې ننگو اندېښني او   . و 
په کړنلاره کې په واضحه    ،مه ماده کې کارول شوې ۸  په« چې    ه اړتیاځينې اصطلاحات لکه »عاجل  په تعریفونو او اصطلاحاتو کې ابهام:  .أ

  وګرزيلامل  کې د اختلاف  تطبیق  په  تفسیرونو او د قواعدو    بېلابېلوچې د    کولای شي  نشتوالیتوګه نه دي تعریف شوي. د وضاحت دا  
. د وسیع کړيمنځ ته  را  لوم وضعیت  ع د شریکولو په بهیر کې ښکيل دي، یو ناممعلوماتو  شي د هغو لپاره چې د  کولای  موضوع  دا  او  

ي  امکان لر مراجع    بيلابيلي.  وګرزیانفاذ لامل    نقيضضد او   یدای شي چې دک   نشتوالیالمفهومه اصطلاحاتو کارول و د دقیقو تعریفونو  
التباس او اختلال  کولای شي    مغایرت را منځ ته شي. دا  قواعد په مختلفه توګه تفسیر کړي او په پایله کې د کړنلارې په تطبیق کې توپیر  

 می مادې(.   ۱۰می څخه تر  ۶)د   اغېزمنتیا ته زیان ورسويکړي او د کړنلارې را منځ ته 
کوي،    ید تایید او منظورۍ په برخه کې د کړنلارې اوږده بهیرونه که څه هم امنیت او قانون سره تطابق پیاوړ   د منظورۍ اوږده بهیرونه:  .ب

د غوښتنو او رسنیو سره د تعامل په برخه کې د متعدده منظوریو    معلوماتولامل شي. د    بارونوخو همدا راز کولای شي د ځنډونو او اداری  
معلوماتو زمن کړي. د  په ټولیزه توګه اغېثریت  مثمریت او مؤ کړي چې دا کار به د قضاییه قوې    پڅخپرول   معلوماتوشرط کولای شي د  

مه  ۶د قاضی القضات ښکیلتیا، لکه څرنګه چې په  په ځانګړي توګه  ، آن دا چه د غیر محرم معلوماتو په ښریکولو کې  په شریکولو کې 
کی اغیز    د کچې په لوړولو اضافه کوي چې کولای شي د یاد ځنډونو  پوړ    ې یو بل د بیاکتناندې  پر بهير بماده کې تصریح شوي دي،  

 می مادی پورې(. ۱۰می څخه تر  ۶ولري )د 
لوماتو  ېړنو په ګډون، کړنلاره د محرمو مع د محکمو د پرېکړو او د جاري څ  طبقې:   معلوماتو شریکولو او نشرولو پر وړاندې د ممنوع  د  .ج

.  خوندي شي  لوماتع م   حساس د دې لپاره وضع شوې وي چې قضایی سما او سپېڅلتوب او    ښکاريطبقي بیانوي. دا محدودیتونه    ۱۹
او یا د فساد    ورسويچې ممکن شهرت ته بالقوه زیان    لکه »احصاییه او هغه قانونی دعوې  ه برخي رانغاړيخو یاد محدودیتونه نور پراخ

محدود کړي. د یادو طبقو    و ته د عامو وګړو لاسرسۍلوماتکولای شي چې مع ((. ځینې دا احکام  ۱۹مه ماده )۱۲ښکارندوي وي« )
کولای شي چې  موضوع  . دا  نه دي  او کوم  شریکول منع دې  ولوماتدا ټاکل ستونځمن کړي چې د کومو مع کولای شي چې  ه ساحه  پراخ

 .کړيمنځ ته را وضعیت  ناڅرګندد حقوقو په برخه کې کارکوونکو ته او عامو وګړو ته یو 
نوملړ کولای شي   طبقو یو اوږد  ممنوعهلوماتو باندې چې شریکېدای شي سخت شرایط او د  پر هغه مع   د عامو وګړو محدود لاسرسۍ: .د

  بقضایی بهیرونو د سما او سپيڅلتو   د  تدابیر  ای شي دداکېلوماتو ته د عامو وګړو لاسرسۍ محدود کړي. که ځه هم  مع   چه مهمه قضایي 
لوماتو کچه چې عام وګړې ورته لاسرسۍ درلودای ع شي چې د هغه م  کیدای، خو دا هم  په نظر کې نيول شوي ويد خوندیتوب په موخه  

 مه ماده(.  ۱۰دا کار به د قضاییه قوې پر روڼتیا او ځواب وینې بده اغیزه ولري ) چېکړي   را ټيټهشي، 

دا سند په غیر رسمي شکل له یو رسمي سند څخه ژباړل شوی دی، مګر ژباړه یې د هیڅ دولتي ادارې لخوا نه ده تائید شوې.    ښت:دا د مسؤلیت د رفع کولو یاد 
کې نواقص یا توپیرونه   کیدای شي ټوله هڅه د ژباړې د کره کولو د ډاډ لپاره شوې وي. مګر دا هم امکان لري چې د اصلي سند او ژباړې ترمنځ د کلماتو په ټاکلو

 موجود وي. 

 

  ARLO( پروژې لپاره ژباړل شوی دی. د  ARLO( په واسطه د افغانستان د قانون د حاکمیت څارونکې ویبپاڼه )IDLOدا سند د حقوقو د پراختیا نړیوال سازمان ) 
 ته لاړ شئ.   www.arlo.online په اړه د نورو مالوماتو ترلاسه کولو لپاره مهرباني وکړئ زمونږ ویبپاڼې  

 

 ښتنې سپار  . و 
او عدالت کي ښکيل وي اړینه ده   واکمنۍبنسټونو او غیر دولتی شرکتونو لپاره چې د قانون  د مدني ټولنې  : هاوی هر اړخیزه بیاکتنه او پو  .أ

طبقې او د  ممنوع  لوماتو  ع احکامو لکه د نشر پر وړاندې د م  ود مشخص  چې د دې کړنلاري څخه یوه هر اړخیزه بیاکتنه ترسره کړي.
په اغېزمنه توګه لاره  په مقرراتی مسایلو کې خپل ځان ته    چېبه دې بنسټونو سره مرسته وکړي    منظورۍ اوږده بهیرونو په هکله پوهاوی

 په فعالیتونویادو بنسټونو  کولاي شي د  چې    ،هغې سره تطابق تضمین کړي او د اندېښنې وړ ځایونه د  پیدا کړي. د کړنلارې سره بلدتیا به  
 مې مادې پورې(. ۱۰می څخه تر ۶)د ګوته کړي په وکړي، اغیز

او بالقوه ابهاماتو ته په کتو، غیر دولتي شرکتونه او د مدني ټولنې بنسټونه باید حقوقي   د کړنلارې پیچلتیا  : ړيکې ا حقوقي متخصصینو سره   .ب
  ولای شي په کړنلاره کې تصریح شوې شرایط ک   اړیکې ونيسي. حقوقي سلا مشورېد احکامو د صحیح تفسیر لپاره  متخصصینو سره  

د دې ډاډ تر لاسه کولو لپاره اړین  وړ اړيکې  ژني. دا  ولیتونه او حقوق وپېوکړي خپل مسؤ   او په دې توګه ادارو سره مرستهواضح کړي  
 .اوزي دودې څخه بهار نه محد کړنې او چارې د قانون یادو ادارو دی چې د 

باندې پانګونه  پروګرامونو  لوړولو او روزنیزو    ظرفیتد  باید د خپلو کارکوونکو لپاره    سازمانونه  د کړنلارې سره د تطابق ظرفیت لوړول:  .ج
نورې  چې ورکشاپونه وي یا سیمینارونه او    دای شيهغې سره تطابق تضمین شي. دا کیله  او    څخه پوهاویوکړي تر څو د کړنلاري  

ظرفیت لوړول به    داخليتګلارو باندې تمرکز کوي.    بهترینمعلوماتو شریکولو په برخه کې  او    وشرایط   شکليد  مرکې چې  معلوماتې  
 ماموریتونو په اغېزمنه توګه د ترسره کولو تر څنګ، د کړنلارې احکام هم رعایت کړي.سره مرسته وکړي چې د خپلو سازمانونو 

 پایلیزه  . د

. په داسې حال  في کويمعر چوکاټ بشپړ معلوماتو د خپرولو د تنظیمولو په اړه یو  اړه د سترې محکمې کړنلاره د قضایيد معلوماتو د شریکولو په 
او وسیع المفهومه    شرط  منظورۍ  متعدده مقاماتو د د قضایي بهیرونو د امنیت پیاوړی کول او د محرمیت خوندیتوب دی، د    موخهکې چې د کړنلارې  

چې د قانون د واکمنۍ او عدالت په    لپاره،ته راوړي. د مدني ټولنې بنسټونو او غیر دولتي شرکتونو    او بالقوه ځنډونه هم منځتعریفونه پیچلتیاوې  
تونه باند دې د  فعالیو  خپلپه  . دا بنسټونه کولای شي چې  کړيپوه  ځان  په بشپړه توګه  په دې مقرراتو باندې  اړین دي چې    ، برخو کې فعالیت کوي

تر سره   خپل کارکوونکي وروزی او لا زیاتې څېړنې   ، حقوقي متخصصینو سره سلا مشورې وکړي، ولولي د تحلیل په موخه کړنلاره  کړنلارې د اغېز
سره او غوښتنو شي چې د دوی فعالیتونه د نویو قانوني شرایطو ډاډ تر لاسه د کړنلارې سره تطابق اړین دی تر څو کړي او همغږي را منځ ته کړي. 

 سمون لري.

